
Imidlwane (izinja ezincane)

•	 Imidlwane kufanele ithole ukudla 
okuningi okunempilo – lokhu 
kwenza ukuba ibe namandla nempilo 
enhle. Kufanele idle ka 3-4 ngosuku ukuze iphile kahle 
futhi ihlale injabule. Qinisekisa ukuthi izinja ezinkulu 
azidleli imidlwane!

•	 Imidlwane kumelwe ihlale inamanzi ahlanzekile 
okuphuza ngaso sonke isikhathi, futhi atholakale kalula.

•	 Kuhle ukuba izinja ezincane (imidlwane) zihlale 
nomama wazo zize zibe namasonto angu 6-8. 

Zifunda imikhuba emihle kumama wazo, 
abafowabo nakodadewabo. Umama wazo 
naye kumelwe athole ukudla okuningi 
kungenjalo angeke akwazi ukuzinakekela 
kahle.

•	 	 Izimpethu zingahlala emathunjini enja 
(esiswini) kanti zingenza umdlwane ugule 
kakhulu. Thola umuthi obulala izimpethu 
emtholampilo wezilwane. Ubizwa ngokuthi 
umuthi wokukhipha izimpethu (deworming).

Ukunakekela inja yakho
Kuyilungelo ukuba nesilwane esifuywayo. Uma unenja, khumbula ukuthi 

iwumthwalo wakho ukuphila kwayo konke. Izinja zingaphila iminyaka engu-
10 nengaphezulu uma zinakekelwe kahle.

NAWA AMACEBISO AMBALWA OKUKUSIZA UKUBA 
UNAKEKELE INJA YAKHO:

•	 Imidlwane igula kalula 
futhi ingafa kalula 
ngoba isemincane. 
Ungakugwema lokhu 
uma umdlwane uthola 
umjovo okhethekile 
(ukugoma) uma 
inamasonto angu-6, 
angu- 10 nangu- 14. 
Ukugoma kusiza 
ekuqiniseni amasosha 
omzimba omdlwane 
ukuze akwazi 
ukulwisana nezifo 
ngaphambi kokuba 
umdlwane ugule.

Ongakudlisa inja yakho

•	 Ukudla okukahle ukudla kwezinja okukhethekile, kodwa zingaphinde zidle 
nokudla okudliwa abantu, ngokwesibonelo 
ipapa, imifino kanye nenyama. Imidlwane 
kanye nomama bazo kumelwe kuthole 
ukudla okuningi ngangokunokwenzeka. 

•	 Izinja kumelwe zihlale zinamanzi ahlanzekile 
okuphuza ngaso sonke isikhathi, futhi asendaweni etholakala kalula.

•	 Izinja zithanda ukudla amathambo, kodwa amathambo amancane  
ayingozi ngoba angabambeka emphinjeni noma emathunjini enja, 
ikakhulukazi amathambo enkukhu.

•	 Gcina inja yakho iphephile ukuze ingalwi nezinye izinja. Ukufaka 
uthango oluzungeza ibala lakho kusiza kakhulu ekuvikeleni inja.

•	 Izinja zidinga ukukhululeka ukuze zihambahambe. Uma ungenalo 
uthango oluzungeza ibala lakho, ungabopha inja yakho ngeketange, 
kodwa qinisekisa ukuthi isalokhu ikwazi ukuya phansi naphezulu. 
Ungabophezela iketange lenja yakho othangweni ukuthi ikwazi ukuba 
nendawo eyanele 
yokuhambahamba.

•	 Qinisekisa 
ukuthi njalo inja 
yakho iyakwazi 
ukufinyelela ukudla 
namanzi  futhi 
ikwazi ukuhlala 
emthunzini 
ngehlobo 
nokuthamela ilanga 
ebusika

Uma omakhelwane bengekho, 
ungabheka ukuthi inja yabo iphephile 

yini futhi iyakwazi ukufinyelela 
amanzi nokudla.

Indawo yokuhlalisa inja yakho

Doghouse

•	 Inja idinga indlu yenja ekahle ukuze icambalale uma 
ingaphandle. Ungabeka ingubo phakathi nendlu yenja 
ukuze ifudumale uma kubanda. Beka indlu yenja 
emthunzini ukuze ingashisi kakhulu ngaphakathi.

Ibhande lenja

•	 Ibhande entanyeni yenja lisiza ukuthi kube lula ukuyilawula uma uyisa 
emtholampilo wezilwane noma kwezinye 
izindawo. Ungabophezela iketange 
kulelo bhande.

•	 Ibhande elikahle elenziwe nge-
nylon, indwangu noma isikhumba. 
Kumelwe ukwazi ukufaka iminwe emibili 
ngaphansi kwebhande eseliboshiwe.

•	 Intambo, ucingo noma iketange 
azifaneleki ngoba zingalimaza inja.

•	 Ngemva kokuba inja isikwe, izodinga ukunakekelwa okukhethekile 
njengendawo efudumele yokuphumula, ukudla namanzi.

•	 Izinja zeduna zona zingathenwa. Kususwa womabili amasende. Lokhu 
kungenziwa kuphela udokotela wezilwane osemthethweni.

•	 Ukukhipha isibeletho senja noma ukuyithena akushintshi ubuntu bayo. 
Izoqhubeka ikuvikela wena nempahla yakho.

•	 I-SPCA nayo 
ingakwenza lokhu 
kusikwa.

•	 Inja ingenziwa lokhu 
kusikwa kusukela uma 
inamasonto angu-8 futhi 
ngaphambi kokuba ibe 
nezinyanga ezingu-6. 
Izinja ezinkulu nazo 
zingasikwa.

Ukuzalanisa Izinja – Uma izinja zilalana bese kuvela imidlwane

•	 Ukunakekela imidlwane 
umsebenzi omkhulu. 
Ngezinye izikhathi akulula 
ukuzitholela indawo ekahle. 
Ukunakekela imidlwane 
ngendlela ekahle 
kungaba izindleko ngenxa 
yokuzikhipha izimpethu, 
umjovo kanye nokudla 
okufanele.

•	 Kungcono ukukhiphisa 
inja yensikazi isibeletho. Kuvimbela izinja ukuzala. Lokhu kukhishwa 
kwesibeletho kungenziwa kuphela udokotelwa wezilwane osemthethweni 
emtholampilo wezilwane.

•	 Izinto ezingasizi ekususeni imikhaza namazeze zihlanganisa ukugunda 
inja, ukuyigcobisa ngamafutha emoto, i-Jeyes Fluid ne pharafini. LEZI 
ZINTO ZINGAGULISA INJA.

•	 Uma uzidiphela inja yakho, landela iziqondiso 
ezisebhodleleni. Akuphephile ukuthi izingane 
zidiphe inja kungekho umuntu omdala ozigadile.

Imikhaza namazeze (izinambuzane ezimunca igazi)

•	 Imikhaza 
namazeze kungase 
kuhlale esikhunjeni 
senja yakho futhi 
kungayigulisa.

•	 Hambisa inja yakho 
kudokotela wezilwane 
emtholampilo wezilwane 
ukuze uthole umuthi 
okethekile ozobulala 
imikhaza namazeze. 
Kunemikhiqizo eminingi 
ehlukahlukene esusa 
imikhaza namazeze, ngokwesibonelo idiphu 
kanye namabhande akhethekile.

•	 Kungaba nzima ukulawula amazeze, ngoba ahlala ezintweni zokulala 
emhlabathini ngisho naphakathi endlini. Udokotela wezilwane uzokwazi 
ukukusiza ukuba ukhethe umkhiqizo 
ofanele wokuqeda imikhaza.

 

Izinja eziluma abantu 

•	 Ngezinye izikhathi izinja azibethembi 
abantu bese ziyabaluma. Izinja 
zingaluma ubantu uma zisukelwa 
(zicasulwa) noma zikhuzwa 
(zishwaywa noma zithethiswa, 
njll). Ziluma ngoba zisuke 
zithukile zicabanga ukuthi umuntu 
ozisukelayo noma ozishayayo ufuna 
ukuzilimaza.

•	 Izinja aziqondi ukuthi abantu 
bazishaya ngoba zisuke zenze 
okuthile okungafanele. Zicabanga 
ukuthi umuntu ozikhuzayo 
uyazisukela futhi ziyayeka 
ukumethemba.

•	 Uma kubonakala 
sengathi inja ifuna ukukuluma, 
kuhle ukuthi uhlehlele emuva kancane ukuze usuke phambi kwayo. Uma 
ulwisana nenja ingase ibhodle umlilo nakakhulu.

•	 Ungafundisa inja imikhubha emihle ngokuyivuza inja uma yenze kahle. 
Iqatha lokudla okumnandi liyindlela enhle yokuvuza inja.

Wash the dog’s bedding after 
dipping the dog

Imeile: cvc@sava.co.za
Mohala: 012 346 1150

www.communityvet.co.za

Izinja ezijabule nomphakathi ojabule

•	 Izinja ziwusizo kakhulu kubantu. Zthanda nokwenza ubungane nabantu.

•	 Uma uphatha inja yakho 
njengomngane wakho omkhulu, inja 
nayo iyokunakekela.

•	 Uma unakekela inja yakho kahle, ngeke 
ibe yinkinga kwabanye abantu.

•	 Abanikazi bezinja abenza 
umthwalo wabo banezinja 
ezijabule, eziziphethe kahle 
neziphilile. Uma bonke abantu 

emphakathini 
benezinja ezijabule, 
nomphakathi 
uyojabula.


